
CYFLWYN IAD  

Mae	llawer	o	berchnogion	cartrefi	gofal	yn	teimlo	cysylltiad	cryf	â’u	busnes	cartref	gofal.	Pan	
fyddant	yn	penderfynu	gwerthu	eu	heiddo,	mae’r	penderfyniad	hwnnw’n	un	personol	iawn	sy’n	aml	
yn	anodd..

Yng	Nghymru,	pan	fydd	perchnogion	yn	rhoi	eu	busnes	ar	werth,	yn	aml	bydd	y	safle’n	cael	ei	
brynu	gan	gwmni	sydd	eisoes	yn	gweithredu	yn	y	sector	cartrefi	gofal.	Ar	hyn	o	bryd,	nid	oes	
unrhyw	gartrefi	gofal	yng	Nghymru	sy’n	cael	eu	gweithredu	ar	ffurf	modelau	menter	gymdeithasol,	
cwmni	cydweithredol	neu	berchnogaeth	gan	weithwyr.

Mae’r	canllaw	hwn	yn	amlinellu	egwyddorion	cynllunio	ar	gyfer	olyniaeth	i	gynorthwyo	
perchnogion	cartrefi	gofal	sy’n	ystyried	gwerthu	eu	busnes	i	fenter	gymdeithasol,	cwmni	
cydweithredol	neu	i’w	gweithwyr.

Mae	nifer	o	fanteision	yn	gysylltiedig	â	gwerthu	i	fusnes	cymdeithasol,	gan	gynnwys	pwysleisio	
gwerth	cymdeithasol,	diogelu	swyddi	lleol	a	chynnal	y	cartref	o	fewn	ac	er	budd	y	gymuned	leol.	
Mae	Canllaw	1	yn	y	gyfres	hon	yn	rhoi	trosolwg	o’r	mathau	o	fodelau	y	gellid	eu	defnyddio	ar	gyfer	
busnes	tebyg	i	hwn.	

Dylid	nodi	bod	y	broses	o	werthu	cartref	gofal	yn	gallu	cymryd	llawer	o	amser.	Mae’n	rhaid	i	bob	
agwedd	ar	y	busnes	fod	yn	ddarostyngedig	i	ddiwydrwydd	dyladwy	rheoleiddiol,	masnachol,	
ariannol	a	chyfreithiol	y	prynwr	ac	unrhyw	fenthyciwr	cyllid.

Ar gyfer pwy mae’r canllaw hwn?
Mae’r	canllaw	hwn	wedi’i	fwriadu	ar	gyfer	perchnogion	cartrefi	gofal	sy’n	meddwl	am	werthu	
eu	busnes.	Bydd	hefyd	o	ddiddordeb	i	ddarpar	brynwyr	ac	yn	enwedig	prynwyr	sy’n	ystyried	
mabwysiadu	model	busnes	menter	gymdeithasol,	cwmni	cydweithredol	neu	berchnogaeth	gan	
weithwyr.	Mae	gwybodaeth	fanylach	ar	gyfer	darpar	brynwyr	ar	gael	yng	Nghanllaw	3.	

Mae’r	arweiniad	yn	y	llyfryn	hwn	yn	berthnasol	i	bob	lleoliad	cartref	gofal	ym	maes	gofal	
cymdeithasol	i	oedolion	a	phlant.

EGWYDDOR ION  CYNLLUN IO  AR  
GYFER  OLYN IAETH

Mae’r	paragraffau	isod	yn	amlinellu	egwyddorion	cyffredinol	cynllunio	ar	gyfer	olyniaeth	ac	maen	
nhw’n	berthnasol	i	fwyafrif	y	sefyllfaoedd	cynllunio	ar	gyfer	olyniaeth,	yn	ogystal	â	chynllunio	
ar	gyfer	olyniaeth	sy’n	ymwneud	â	datrysiadau	menter	gymdeithasol,	cwmni	cydweithredol	a	
pherchnogaeth	gan	weithwyr.

Diffinnir	cynllunio	ar	gyfer	olyniaeth	fel	y	broses	o	amlygu	a	datblygu	darpar	arweinwyr,	uwch	
reolwyr	ac	unigolion	sy’n	angenrheidiol	yn	y	gweithlu	i	lenwi	rolau	allweddol	i’r	busnes	yn	y	
dyfodol.	Nod	cynllunio	ar	gyfer	olyniaeth	yw	gallu	llenwi	rolau	allweddol	yn	effeithiol	os	bydd	
deiliad	presennol	y	swydd	yn	gadael	y	sefydliad.	

Mae	cynllunio	ar	gyfer	olyniaeth	yn	broses	gymhleth	sy’n	defnyddio	nifer	o	ddisgyblaethau	busnes.	
Nid	yw	llawer	o	fusnesau	preifat	yn	cynllunio’n	iawn	ar	gyfer	y	genhedlaeth	nesaf	o	arweinwyr	a	
phontio’n	briodol	iddynt.	Gall	y	gweithwyr	busnes	proffesiynol	mwyaf	soffistigedig	a	gwybodus	
hyd	yn	oed	gael	eu	drysu	gan	faterion	cymhleth.	Mewn	gwirionedd,	nid	yw	llawer	o	berchnogion	
busnes	yn	cynnal	proses	a	reolir	i	bontio	i	dîm	arwain	dilynol.	O	ran	busnesau	a	berchnogir	gan	
deulu,	dim	ond	30%	sy’n	goroesi	i’r	ail	genhedlaeth,	12%	i’r	drydedd,	a	dim	ond	oddeutu	3%	sy’n	
gweithredu	yn	y	bedwaredd	genhedlaeth	a	thu	hwnt	(Deloitte).	

Fel	arfer,	bydd	gan	reolwr-berchennog	weledigaeth	bersonol	i	ymddeol	a	gwerthu’r	busnes	“ryw	
ddydd”,	ond	efallai	na	fydd	wedi	rhoi	ystyriaeth	ddigonol	i’r	hyn	y	bydd	angen	ei	wneud	i	wireddu’r	
weledigaeth	honno.	Mae’n	rhaid	i	arweinwyr	sy’n	dweud	na	fyddant	byth	yn	ymddeol,	hyd	yn	oed,	
gydnabod	nad	oes	neb	yn	aros	wrth	y	llyw	am	byth.	Gall	tîm	rheoli	newydd	sydd	heb	ei	baratoi,	
neu	hyd	yn	oed	proses	bontio	i	reolwyr	medrus	sydd	wedi’i	rheoli’n	wael,	arwain	at	golli	gwerth	ac	
enw	da.	Mae	hefyd	yn	werth	nodi	mai	newid	i	reolaeth	ac	arweinyddiaeth	yw	un	o’r	ffactorau	sy’n	
aml	yn	arwain	at	waethygu	pryderon	mewn	cartrefi	gofal.

Mae	cynllunio	ar	gyfer	olyniaeth	yn	broses	amlddisgyblaethol.	Nid	yw’n	canolbwyntio	ar	y	dyfodol	
yn	unig,	oherwydd	ei	bod	yn	amhosibl	cynllunio	ar	gyfer	y	dyfodol	heb	ddealltwriaeth	drylwyr	
o’r	presennol.	Mae’n	rhaid	i	arweinwyr	ddeall	sefyllfa	bresennol	eu	busnesau;	sut	maen	nhw’n	
gweithredu,	ble	mae’r	gwerth,	beth	yw	eu	hanghenion,	pwy	yw	eu	cwsmeriaid	mwyaf	allweddol	a	
pham,	er	mwyn	paratoi	ar	gyfer	arweinyddiaeth	newydd	a	strwythurau	newydd	sy’n	gallu	darparu	
parhad	o	ran	cynaliadwyedd.

Diffinnir cynllunio ar gyfer olyniaeth fel y broses  
o amlygu a datblygu darpar arweinwyr, uwch  
reolwyr ac unigolion sy’n angenrheidiol yn y 
gweithlu i lenwi rolau allweddol i’r busnes yn  
y dyfodol. 

  Gan	fod	trosiant	uchel	o	reolwyr	a	heriau	recriwtio	ar	draws	y	sector,	mae	angen	i	berchnogion	
cartrefi	gofal	ystyried	cynllunio	ar	gyfer	olyniaeth	er	mwyn	diogelu	eu	gwasanaeth	trwy	ddatblygu	
pobl	ddawnus	sy’n	dod	i’r	amlwg	yn	uwch	arweinwyr,	rheolwyr,	arweinwyr	tîm,	cydlynwyr	gofal	
a	dirprwyon.	Mae	cartrefi	nyrsio’n	wynebu	heriau	recriwtio	ychwanegol	pan	fydd	rolau	Nyrs	
Gofrestredig	a	swyddi	arweinydd	clinigol	yn	cystadlu	â	swyddi	cyfatebol	yn	y	GIG.

Mae	cynllunio	ar	gyfer	olyniaeth	yn	ffordd	effeithiol	o	gryfhau	timau,	cefnogi	rheolwyr	presennol	
a	diogelu’r	busnes	at	y	dyfodol.	Os	yw	perchnogion	yn	meddwl	am	werthu	eu	busnes	i	fentrau	
cymdeithasol	neu	gwmnïau	cydweithredol,	mae’r	staff	presennol	a’u	sgiliau’n	debygol	o	fod	yn	
allweddol	i	lwyddiant	y	modelau	busnes	hyn	yn	y	dyfodol.	Er	mwyn	i’r	modelau	busnes	hyn	fod	yn	
hyfyw	a	hunangynhaliol,	mae	angen	i’r	staff	fod	yn	gymwysedig,	yn	fodlon	ac	yn	barod	i	ymgymryd	
â’r	cyfrifoldebau	arwain	yn	y	cartref	gofal,	fel	rolau’r	Unigolyn	Cofrestredig	a’r	Rheolwr	Cofrestredig.

Mae’r	tabl	isod	yn	nodi	rhai	materion	ymarferol	i	berchnogion	cartrefi	gofal	eu	hystyried	wrth	fynd	
ati	i	gynllunio	ar	gyfer	olyniaeth.

Amlygu  
rolau sy’n  
allweddol  
i’r busnes

Gall	rhaglenni	cynllunio	ar	gyfer	olyniaeth	ganolbwyntio	ar	
swyddi	uwch	neu	allweddol	unigol,	gan	gynnwys;	Unigolion	
Cyfrifol,	a	rolau	rheoli	ac	arwain.	Fel	arall,	gellir	ystyried	
ymagwedd	fwy	cyffredinol,	gan	dargedu	‘cronfa’	o	swyddi	y	
mae	sgiliau	tebyg	yn	hanfodol	neu’n	ddymunol	ar	eu	cyfer.	
Un	enghraifft	yw	rolau	technegol	allweddol	a	allai,	os	na	
chânt	eu	llenwi’n	gyflym,	adael	sefydliad	yn	agored	i	niwed.	
Yn	ystod	cyfnodau	eithriadol	fel	y	pandemig	COVID-19,	mae	
hefyd	yn	ddoeth	ymestyn	y	gronfa	o	olynwyr	trwy	amlygu	
unigolion	allweddol	y	tu	allan	i’r	sefydliad	er	mwyn	sicrhau	
parhad	cynaliadwy	os	bydd	angen.

Dechrau  
cynllunio

Ystyriwch	bwy	sydd	â’r	potensial	i	fod	yn	rheolwr	yn	y	
dyfodol	a	pha	gymorth	y	mae	arno	ei	angen.	Bydd	hyn	yn	
helpu	perchnogion	i	gynllunio	datblygiad	tymor	hir	staff	a	
dechrau’r	broses	o’u	datblygu	cyn	iddynt	ddod	yn	rheolwyr.
(Cyfeiriwch	at	ofynion	Gofal	Cymdeithasol	Cymru)	

Codi  
dyheadau

Codwch	ddyheadau	darpar	reolwyr	rheng	flaen	y	dyfodol	a’u	
helpu	i	baratoi	ar	gyfer	y	rôl.
Mae’n	bwysig	bod	rheolwyr	yn	cyrraedd	y	swydd	gyda’r	
sgiliau	a’r	profiad	y	mae	arnynt	eu	hangen	i	lwyddo	yn	
y	swydd	hon	a	gallu	cofrestru	gyda	Gofal	Cymdeithasol	
Cymru,	sef	rheoleiddiwr	y	gweithlu	yng	Nghymru.

https://gofalcymdeithasol.cymru/cofrestru


06

Peidio â  
gadael  
pethau i  
ffawd

Er	bod	llawer	o	wasanaethau’n	recriwtio	eu	rheolwyr	
yn	fewnol,	dylai	staff	gael	eu	dyrchafu	yn	seiliedig	ar	
berfformiad	a	gallu	yn	hytrach	na	hyd	gwasanaeth.

Buddsoddwch	mewn	pobl	ddawnus	sy’n	dod	i’r	amlwg	a’u	
cefnogi,	gan	roi	cynllun	gyrfa	iddynt	sy’n	eu	galluogi	i	gamu	
ymlaen	i	rolau	newydd,	gan	gynnwys	rheoli	gofal.

Chwilio  
am bobl  
ddawnus

Chwiliwch	am	bobl	sy’n	dangos	y	canlynol:

•			Nodweddion	arwain	
•			Sgiliau	cyfathrebu	cryf
•			Agwedd	broffesiynol
•			Trefnus
•			Hunangymhelliad
•			Gwydnwch
•			Arwain	trwy	esiampl	
•			Ymrwymiad	i	wella’n	barhaus
•			Myfyrio	ar	eu	harferion	eu	hunain
•			Rhagori	mewn	gofal	sy’n	canolbwyntio	ar	yr	unigolyn

Datblygu  
eich pobl  
ddawnus

Chwiliwch	am	ffyrdd	ymarferol	o	ddatblygu	pobl	ddawnus	
sy’n	dod	i’r	amlwg:

•  Chwiliwch	am	ffyrdd	ymarferol	o	ddatblygu	pobl	
ddawnus	sy’n	dod	i’r	amlwg:

•		Helpwch	nhw	i	ddysgu	gan	eraill	trwy	gyfleoedd	cysgodi	
neu	fentora

•		Rhowch	gyfleoedd	iddynt	gyfrannu	at	ddatblygu	pobl	
eraill	trwy	ddod	yn	hyrwyddwr	pwnc,	hyfforddwr	mewnol	
neu	gyfeillio	yn	ystod	proses	cynefino	staff	

•		Rhowch	gyfle	iddynt	arwain	prosiect,	tasg	reoli	neu	
oruchwylio	pobl	eraill

•		Rhowch	gyfle	iddynt	gynrychioli’r	sefydliad	mewn	
cyfarfodydd,	rhwydweithiau	a	digwyddiadau	gyrfa	allanol

Ystyriwch	sut	gall	y	gofynion	hyfforddi	a	dysgu	ôl-gofrestru	
sy’n	rhan	o	gofrestriad	Gofal	Cymdeithasol	Cymru	gefnogi’r	
broses	o	ddatblygu	sgiliau	a	chymwyseddau	newydd	
e.e.	tasgau	cysylltiedig	ag	iechyd,	cefnogi	ymddygiad	
cadarnhaol,	arwain	dulliau	sy’n	canolbwyntio	ar	yr	unigolyn	
a	rheoli	risg.

Mae cynllunio ar gyfer olyniaeth yn ffordd effeithiol o  
gryfhau timau, cefnogi rheolwyr presennol a diogelu’r 
busnes at y dyfodol. dol i lwyddiant y modelau busnes  
hyn yn y dyfodol. 

Helpu  
pobl  
ddawnus  
newydd i  
gymhwyso

Ategwch	brofiad	cynyddol	pobl	ddawnus	sy’n	dod	i’r	amlwg	
trwy	gynnig	cyfleoedd	i	gwblhau	dysgu	a	datblygiad	ar	 
lefel	uwch.

Yng	Nghymru,	gallai	cymwysterau	o’r	fath	gynnwys:

•		City	and	Guilds	Lefel	5	mewn	Arwain	a	Rheoli	Iechyd	a	
Gofal	Cymdeithasol:	Ymarfer

•		Diploma	Lefel	5	mewn	Arweinyddiaeth	ar	gyfer	Iechyd	a	
Gwasanaethau	Gofal	Cymdeithasol	(Rheolaeth	Breswyl	
Plant	a	Phobl	Ifanc)	Cymru	a	Gogledd	Iwerddon	

•		City	and	Guilds	Lefel	4	mewn	Paratoi	ar	gyfer	Arwain	a	
Rheoli	ym	maes	Iechyd	a	Gofal	Cymdeithasol

•		Unrhyw	un	o’r	cymwysterau	Lefel	3	neu	uwch	a	restrir	yn	
y	Fframwaith	Cymwysterau	ar	gyfer	gweithwyr	cartrefi	
gofal	i	oedolion.

Amlygu  
potensial  
rheoli ar  
gyfer y  
dyfodol

Bydd	y	sefydliad	yn	elwa	o	staff	profiadol	a	chymwysedig	ar	
draws	ystod	o	rolau.

Mae	cynllunio	ar	gyfer	olyniaeth	yn	gofyn	am	amlygu	
potensial	rheoli	ar	gyfer	y	dyfodol.	

Meithrin  
rheolwyr  
newydd

Bydd	angen	i	reolwyr	y	dyfodol	gael	eu	meithrin,	eu	cefnogi	
a’u	datblygu.

Bydd	arnynt	angen	ymrwymiad	y	sefydliad	ac	amser	
neilltuedig	rheolwyr	presennol.

Ffynhonnell:	Addaswyd	o	Sgiliau	ar	gyfer	Gofal

Mae datblygu staff, gan eu galluogi i ddatblygu i fod 
yn uwch staff gofal, rheolwyr ac arweinwyr clinigol y 
dyfodol, yn arwain at nifer o fuddion i ddarparwyr, 
rheolwyr a’r rhai hynny sy’n dechrau ar eu taith 
ddatblygu. Mae cynllunio ar gyfer olyniaeth yn rhan 
allweddol o sicrhau bod gwasanaethau’n parhau i 
ddarparu gofal cyson, o ansawdd, sy’n cael ei arwain yn 
dda. Mae hefyd yn fuddiol i reolwyr presennol, sydd â 
staff mwy medrus a hyderus i’w cynorthwyo.

PARATO I  AR  GYFER  GWERTHU  –  
MATER ION  I ’W  HYSTYR IED  GAN 
BERCHNOG ION  CARTREF I  GOFAL 

Pan	fydd	perchnogion	yn	dechrau	meddwl	am	werthu,	byddai’n	ddoeth	ceisio	cyngor	gan	gyfrifwyr	
ar	gynllunio	treth.	Argymhellir	ceisio	cyngor	yn	gynnar	fel	y	gall	unrhyw	ailstrwythuro	gael	ei	
wneud.	Dylai	perchnogion	hefyd	ystyried	cysylltu	â	chyfreithiwr	i	gael	cyngor	cyfreithiol.	Mae	nifer	
o	gwmnïau	cyfreithiol	sy’n	arbenigo	mewn	gwerthu	cartrefi	gofal.

Dylai	perchnogion	hefyd	ystyried	pa	mor	fuan	y	mae	arnynt	eisiau	neu	angen	yr	arian	o’r	
gwerthiant.	Os	oes	angen	yr	arian	ar	unwaith,	mae’r	cartref	gofal	yn	annhebygol	o	gael	ei	brynu	
gan	fodel	menter	gymdeithasol,	pryniant	gan	weithwyr	neu	gwmni	cydweithredol,	oherwydd	bydd	
yn	cymryd	amser	i	gynllunio’r	broses	ac	i’r	perchnogion	newydd	ddod	o	hyd	i’r	cyllid.	

Yn	ogystal,	dylai	perchnogion	werthuso	unrhyw	gysylltiad	y	gallent	ddymuno	ei	gael	â’r	busnes	
yn	y	dyfodol.	Os	hoffai	perchnogion	cartrefi	gofal	aros	yn	rhan	o’r	busnes	neu	weithio	i’r	busnes	
heb	gyfrifoldeb	perchen	arno	a’i	reoli’n	llwyr,	gallai	symud	i	fodel	menter	gymdeithasol,	cwmni	
cydweithredol	neu	berchnogaeth	gan	weithwyr	ganiatáu	iddynt	barhau	i	gymryd	rhan.

Dylai	rôl	y	perchennog	yn	y	busnes	a’i	gysylltiadau	â’r	staff	a’r	gymuned	leol	gael	eu	hystyried	
hefyd	wrth	benderfynu	gwerthu.	Mae’n	bosibl	mai	gwerthu	i	fodel	menter	gymdeithasol,	cwmni	
cydweithredol	a	arweinir	gan	y	gymuned	neu	berchnogaeth	gan	weithwyr	fydd	yr	opsiwn	mwyaf	
cynaliadwy	ar	gyfer	hyfywedd	tymor	hir	y	busnes,	gan	ei	alluogi	i	gadw	ei	wreiddiau	yn	y	gymuned.

Byddai	hefyd	yn	ddoeth	siarad	ag	Arolygiaeth	Gofal	Cymru,	yr	awdurdod	lleol	a’r	bwrdd	iechyd	lleol	
pan	fydd	y	cartref	gofal	yn	darparu	nyrsio	–	gofal	nyrsio	wedi’i	ariannu	a/neu	ofal	nyrsio	i	bobl	sy’n	
gymwys	ar	gyfer	cyllid	Gofal	Iechyd	Parhaus	y	GIG	–	i	roi	gwybod	iddynt	fod	y	busnes	yn	debygol	
o	gael	ei	roi	ar	werth.	Mae’r	ymatebion	a	roddir	gan	gyrff	statudol	hefyd	yn	debygol	o	ddylanwadu	
ar	y	penderfyniad	ar	werthu’r	cartref	gofal	fel	busnes	hyfyw	neu	ei	werthu	at	ddiben	arall.	Ni	ddylid	
tybio	y	bydd	awdurdodau	lleol	a	/	neu	fyrddau	iechyd	lleol	yn	neilltuo	contractau	neu’n	rhoi	
contractau	newydd	i	berchennog	newydd	yn	awtomatig,	a	allai	effeithio	ar	ei	benderfyniad	i	brynu	
neu	effeithio	ar	werth	y	cartref	gofal.	

I	ddechrau	mesur	faint	yw	gwerth	y	busnes,	mae’n	bwysig	ymchwilio	i’r	farchnad	ac	ymgyfarwyddo	
â	phrisiau	gwerthu	cartrefi	gofal	eraill.	Gall	newidiadau	i’r	sector,	fel	effaith	COVID-19,	ei	gwneud	
hi’n	anodd	penderfynu	ar	bris	priodol	i’w	ofyn	am	y	busnes,	ei	asedau	a’i	gyfleusterau.	Gallai	
perchnogion	hefyd	ddymuno	canfod	gwerth	y	safle	os	caiff	ei	werthu	at	ddibenion	eraill,	fel	
defnydd	preswyl	neu	ailddatblygiad

Mae nifer o ffactorau’n effeithio ar werth y cartref gofal:
1. Yr eiddo

Mae	llwyddiant	busnes	cartref	gofal	wedi’i	gysylltu’n	annatod	â’r	safle	y	mae’n	gweithredu	ohono	
neu	wedi	gweithredu	ohono.	Felly,	mae	natur	a	chyflwr	y	safle	hwnnw’n	cael	effaith	sylweddol	ar	
brisiad	y	busnes	cyfan.	

Mae ffactorau i’w hystyried yn cynnwys:

1.1 Rhydd-ddaliad neu Lesddaliad?
Os	yw’r	eiddo’n	rhydd-ddaliadol,	mae	hyn	yn	caniatáu	i	berchnogion	y	busnes	feddiannu’r	
safle’n	llwyr,	gan	gynnig	sicrwydd	tymor	hir	yn	ogystal	â’r	potensial	i	newid	a/neu	
ymestyn	y	safle	i	ddarparu	ar	gyfer	anghenion	cynyddol	y	busnes	a	bodloni	newidiadau	
i’r	ddeddfwriaeth.	Felly,	mae	busnesau	cartref	gofal	rhydd-ddaliadol	yn	gofyn	am	bris	
sylweddol	uwch	na’r	rhai	hynny	sy’n	gweithredu	o	safle	lesddaliadol.

Mae	eiddo	lesddaliadol	yn	cyfyngu	ar	feddiannaeth	a	defnydd	y	tenantiaid	o’r	safle	
i	gyfnod	penodol.	Felly,	bydd	y	gwerth	a	briodolir	i	eiddo	lesddaliadol	yn	dibynnu	
llawer	ar	delerau’r	brydles,	gan	gynnwys;	hyd	y	tymor	sy’n	weddill,	darpariaethau	rhent,	
amcanestyniadau	ar	gyfer	costau	atgyweirio	a	rhwymedigaethau	cynnal	a	chadw.

Yn	gyffredinol,	mae	cartrefi	gofal	a	chartrefi	nyrsio	modern	a	adeiladwyd	i’r	diben	yn	
gofyn	am	bris	uwch	na’r	rhai	hynny	sy’n	gweithredu	o	safleoedd	hŷn	a	addaswyd	a/neu	a	
drawsnewidiwyd.	Mae	safleoedd	hŷn,	o	ansawdd	gwaeth,	yn	gofyn	am	fwy	o	fuddsoddiad	
a	gwariant	cyfalaf.	Mae’n	bosibl	y	bydd	materion	amgylcheddol	neu	gynllunio	i’w	hystyried	
hefyd.

1.2 Gosodiadau, ffitiadau, dodrefn, cyfarpar a thechnoleg ddigidol 
Bydd	rhestr	asedau	cartref	gofal	yn	helaeth	ac	mae’n	debygol	o	gynnwys;	cyfarpar	
symudedd,	teclynnau	codi	a	lifftiau	i	ystafelloedd	ymolchi	en	suite	â	chyfarpar	arbennig,	
seilwaith	diogelwch	rhag	tân,	offer	monitro	CCTV	a	systemau	larwm.	Mae	amlygu’r	hyn	
sydd	wedi’i	gynnwys	yn	y	gwerthiant,	a	phennu	ei	werth	cyfredol	yn	ôl	ei	gyflwr,	yn	rhan	
bwysig	o	asesu	prisiad	cyffredinol	y	busnes.	Dylid	hefyd	ystyried	cost	dibrisiant,	cynnal	a	
chadw	parhaus	a	chost	cyfarpar	cyfnewid.



1.3 Capasiti cofrestredig
Yn	y	pen	draw,	mae	capasiti	gweithredu	busnes	cartref	gofal	yn	dibynnu	ar	gyfyngiadau	
ffisegol	y	safle	a	ph’un	a	oes	lle	i	ymestyn	ai	peidio.	Er	na	ddylid	defnyddio	nifer	y	gwelyau	
cofrestredig	fel	yr	unig	ganllaw	ar	gyfer	prisio,	mae’n	feincnod	defnyddiol	wrth	gymharu	
prisiadau	ar	gyfer	eiddo	tebyg	yn	yr	un	ardal	neu	wrth	ystyried	cost	prynu	busnes	gofal	
presennol	o	gymharu	â	chost	adeiladu	datrysiad	un	contractwr	o’r	dechrau.

1.4  Lleoliad
Mae	lleoliad	yn	allweddol	i	fusnesau	yn	y	sector	gofal	a	bydd	yn	effeithio’n	uniongyrchol	
ar	y	galw	am	y	gwasanaethau	a	gallu’r	busnes	i	wneud	elw.	Bydd	ffactorau	economaidd-
gymdeithasol	lleol	yn	effeithio	ar	y	prisiad	hefyd.

Mae	hygyrchedd,	o	ran	parcio	a	thrafnidiaeth	gyhoeddus,	yn	ffactor	pwysig	hefyd	a	bydd	
yn	effeithio	ar	allu’r	busnes	i	ddenu	preswylwyr,	gan	gynnwys	pobl	sy’n	ariannu	eu	gofal	
eu	hunain,	a	staff.

Mae	safleoedd	mwn	lleoliadau	deniadol	yn	debygol	o	allu	cynhyrchu	incwm	ychwanegol	
trwy	gynnig	llety	o	safon	uwch	e.e.	ystafelloedd	â	golygfeydd	o’r	môr.

2. Y busnes
Yn	ogystal	ag	asesu	safle’r	busnes,	bydd	y	prisiad	yn	ystyried	perfformiad	masnachol	gwirioneddol	
a	phosibl	y	busnes.

Mae ffactorau i’w hystyried yn cynnwys:

2.1 Y rheswm dros werthu
Bydd	y	rheswm	dros	werthu’r	busnes	yn	effeithio	ar	ei	werth.	Bydd	gwerthiant	gorfodol	
neu	oherwydd	anhawster,	nad	yw’n	anghyffredin	yn	y	sector	gofal,	yn	arwain	at	brisiad	
gostyngol.	

2.2 Perfformiad ariannol
Bydd	asesu	proffidioldeb	busnes	gofal	yn	allweddol	i	bennu	ei	werth.	Gan	fod	y	
boblogaeth	oedrannus	yn	cynyddu,	gallai’r	galw	am	ofal	nyrsio	a	gofal	dementia	fod	yn	
uwch	na’r	cyflenwad	mewn	rhai	ardaloedd.	Fodd	bynnag,	mae’n	bosibl	na	fydd	y	galw	mor	
uchel	am	gartref	gofal	preswyl,	lle	mae	pobl	hŷn	yn	derbyn	cyfnodau	estynedig	o	ofal	a	
chymorth	gartref,	mewn	tai	â	chymorth	neu	mewn	amgylchedd	lled-annibynnol	tebyg.

Mae’r	fformiwla	a	ddefnyddir	fel	arfer	i	brisio	busnes	cartref	gofal	yn	lluosydd	o	
gyfartaledd	pwysedig	enillion	y	busnes	cyn	llog,	treth,	dibrisiant,	amorteiddiad,	rhent	
a	ffïoedd	rheoli	(EBITDARM).	Bydd	y	lluosydd	a	ddefnyddir	yn	dibynnu	ar	rymoedd	y	
farchnad	ar	yr	adeg	gwerthu.	

2.3 Cyfraddau meddiannaeth
Mae	cartrefi	gofal	mawr	yn	cynnig	mwy	o	gapasiti	a	budd	trwy	arbedion	maint	
gweithredol.	Fodd	bynnag,	nid	yw	capasiti	gweithredu	ffisegol	cartref	gofal	bob	amser	
yn	arwain	at	gyfraddau	meddiannaeth	cyson.	Gallai	busnes	cartref	gofal	sy’n	cael	ei	
weithredu,	ei	reoli	neu	ei	farchnata’n	wael	neu	sydd	â	phroblemau	lleoliad/mynediad,	fod	
â	chyfraddau	meddiannaeth	isel.

2.4 Enw da
Bydd	enw	da’r	cartref	gofal	yn	ffactor	allweddol	wrth	benderfynu	ar	brisiad	hefyd,	ac	
mae’n	ffurfio	rhan	o	‘ewyllys	da’	y	busnes.	Mae	canlyniad	arolygiad	diweddaraf	Arolygiaeth	
Gofal	Cymru	yn	bwysig	yn	amlwg,	ond	un	rhan	yn	unig	o’r	darlun	fydd	hynny.

Mae	hunaniaeth	frand,	sylfaen	gwsmeriaid,	bodlonrwydd	cwsmeriaid	a	bodlonrwydd	
gweithwyr	i	gyd	yn	cyfrannu	at	enw	da’r	busnes	a	rhoddir	ystyriaeth	iddynt	wrth	asesu	
gwerth	yr	ewyllys	da.

2.4 Staff
Bydd	nifer	y	gweithwyr,	eu	cymwysterau	a’u	telerau	ac	amodau	cyflogaeth	(e.e.	
rhwymedigaethau	pensiwn)	yn	effeithio	ar	nifer	y	preswylwyr	y	gall	y	cartref	gofal	eu	lletya	
ar	hyn	o	bryd	a	gorbenion	y	busnes.	Mae’r	diwydiant	gofal	yn	wynebu	prinder	nyrsys	a	
gofalwyr	sydd	â	chymwysterau	addas.	Fodd	bynnag,	mae	busnes	gofal	sydd	â	throsiant	
arbennig	o	uchel	o	staff	yn	debygol	o	fod	yn	cuddio	materion	eraill.

2.5 Cystadleuaeth
Bydd	nifer	y	cartrefi	gofal	neu’r	cartrefi	nyrsio	eraill	yn	yr	ardal,	eu	henw	da,	eu	cyfleusterau	
a’u	cyfraddau,	yn	effeithio	ar	brisiad	y	cartref	gofal	hefyd.	

Yn	ogystal,	mae’n	werth	ystyried	a	oes	unrhyw	bosibilrwydd	o	drefniadau	cydweithio	neu	
gonsortia	yn	y	dyfodol,	gyda	chartrefi	gofal	eraill.

Ffynhonnell:	Addaswyd	o	True	Legal	Solicitors,	2020

3. Paratoi ar gyfer gwerthu

Mae ffactorau i’w hystyried yn cynnwys:

3.1 Cysylltu ag asiant
Os	bydd	perchennog	yn	penderfynu	rhoi’r	busnes	ar	werth,	dylai	gysylltu	ag	un	neu	fwy	
o	asiantiaid	i	drafod	rhoi’r	busnes	ar	y	farchnad	yn	y	tymor	byr	i	ganolig.	Bydd	asiant	yn	
gallu	cynghori	ynglŷn	â	chyflwr	y	farchnad	leol,	cynnal	ei	ddiwydrwydd	dyladwy	ei	hun	ar	
werthadwyedd	y	busnes,	rhoi	syniad	o	brisiadau	cyfredol	ac	awgrymu	camau	y	gellir	eu	
cymryd	i	gynyddu	gwerth	y	busnes.

3.2 Diwydrwydd dyladwy
Yn	ystod	y	broses	o	baratoi	i	werthu’r	busnes,	dylai	perchennog	hefyd	ystyried	y	broses	
diwydrwydd	dyladwy	a	gofynion	cyfreithiol.	Mae’r	broses	diwydrwydd	dyladwy	yn	debygol	
o	fod	yn	drylwyr,	a	bydd	rhaid	i	werthwr	y	busnes	ymateb	i	ymholiadau	yn	ogystal	â	
rheoli’r	busnes.	Gellir	dirprwyo’r	cyfrifoldeb	am	y	broses	diwydrwydd	dyladwy	i	uwch	
reolwr	dibynadwy,	lle	y	bo’n	briodol,	i	hwyluso’r	broses.	Weithiau,	bydd	yn	ymddangos	fel	
petai’r	prynwr	a’i	gynghorwyr	yn	gofyn	nifer	ddi-ben-draw	o	gwestiynau.	Er	bod	hyn	yn	
gyffredin,	bydd	cyfreithwyr	sy’n	trefnu’r	cwestiynau	a’r	ymatebion	diwydrwydd	dyladwy	
ar	ran	y	gwerthwr	yn	gallu	gwneud	y	broses	yn	llyfnach	ac	yn	llai	beichus.	Fe	allai	fod	yn	
bosibl	i	berchennog	ddechrau	paratoi	gwybodaeth	cyn	gynted	ag	y	bydd	yn	penderfynu	
gwerthu.

Mae	angen	i	berchennog	sy’n	paratoi	ar	gyfer	gwerthu	fod	yn	ymwybodol	o	ofynion	
cyfreithiol	y	gwerthiant	mewn	perthynas	ag	asesiadau	Arolygiaeth	Gofal	Cymru	hefyd.	
Os	oedd	materion	yn	weddill	neu	welliannau	angenrheidiol	yn	dilyn	arolygiad	diwethaf	
Arolygiaeth	Gofal	Cymru,	a	yw’r	gwaith	hwnnw	wedi	cael	ei	gwblhau?	A	fydd	yn	cael	ei	
gwblhau	cyn	y	gwerthiant?



GWERTHU  I  FENTER  GYMDE ITHASOL , 
CWMNI  CYDWE ITHREDOL  NEU  FUSNES 
A  BERCHNOG IR  GAN  WE ITHWYR

Ar	ôl	cwblhau	gwaith	ymchwil	cychwynnol	a	gwerthuso’r	opsiynau,	os	yw	perchennog	yn	meddwl	
am	werthu’r	busnes	i	staff	neu’r	gymuned,	fe	ddylai	roi	gwybod	iddynt	am	ei	gynlluniau	a	dechrau	
trafodaethau	i	weld	a	oes	unrhyw	ddiddordeb	mewn	prynu’r	cartref	gofal.	Mae’r	broses	hon	o	
gynyddu	ymwybyddiaeth	y	gymuned	yn	debygol	o	gynnwys	trafodaethau	â	chynghorau	cymuned,	
cynghorwyr	lleol	a	sefydliadau	allweddol	y	trydydd	sector	sy’n	gweithio	yn	yr	ardal	leol.	Byddai’n	
ddoeth	nodi	unrhyw	ffynonellau	posibl	o	gymorth	y	gallant	eu	defnyddio,	os	bydd	ganddynt	
ddiddordeb	mewn	archwilio’r	pryniant.	Mae	nifer	o	fuddion	gwerth	cymdeithasol	yn	gysylltiedig	â	
gwerthu	i	fusnes	cymdeithasol,	gan	gynnwys:

•	cynnal	swyddi	yn	y	gymuned	leol
•	gwybodaeth	leol,	gan	gynnwys	iaith	a	diwylliant
•	potensial	ar	gyfer	arloesi
•		mynediad	at	gadwyni	cyflenwi	lleol	sydd	â	ffactorau	Agenda	Werdd	a	Chyfrifoldeb	Cymdeithasol	
Corfforaethol	ymgorfforedig	a	lleol

•	cynnal	cyfleuster	lleol
•		ymgorffori	egwyddorion	y	sylfaen	driphlyg;	cydbwysedd	rhwng	pobl,	y	blaned	ac	elw.	Mae	rhagor	
o	wybodaeth	am	egwyddorion	y	sylfaen	driphlyg	ar	gael	yma.

Modelau ar gyfer mentrau cymdeithasol yn y sector cartrefi gofal
Mae	amrywiaeth	o	strwythurau	cyfreithiol	y	gall	mentrau	cymdeithasol	a	chwmnïau	cydweithredol	eu	
mabwysiadu.	Fodd	bynnag,	mae	pedwar	model	sy’n	arbennig	o	berthnasol	i’w	defnyddio	yn	y	sector	
cartrefi	gofal:

•	model	menter	gymdeithasol
•	cymdeithas	budd	cymunedol	(CBS)
•	model	perchnogaeth	gan	weithwyr
•	cwmni	cydweithredol	amlranddeiliad.
Manylir	ar	y	modelau	hyn	yng	Nghanllaw	1	y	gyfres	hon	“Cyflwyniad	i	fentrau	cymdeithasol	a	
chwmnïau	cydweithredol	ar	gyfer	y	sector	cartrefi	gofal.”	

Cymorth busnes wrth werthu i fenter gymdeithasol, cwmni cydweithredol 
neu fusnes a berchnogir gan weithwyr
Mae	nifer	o	sefydliadau	yng	Nghymru	sy’n	arbenigo	mewn	cymorth	busnes	os	yw	perchennog	yn	
meddwl	am	werthu	i	fenter	gymdeithasol,	cwmni	cydweithredol	neu	i’w	weithwyr;	sefydliadau	fel	
Busnes	Cymdeithasol	Cymru	a	Pherchnogaeth	Gweithwyr	Cymru	(EO	Wales).	Bydd	y	gwasanaethau	
cymorth	busnes	yn	gallu	rhoi	cyngor	ac	arweiniad	i’r	perchennog	a’r	darpar	sefydliad	prynu.	Mae’r	
rhan	fwyaf	o’r	cymorth	hwn	yn	cael	ei	gymorthdalu’n	llawn,	a	bydd	y	cyngor	a’r	arweiniad	a	roddir	yn	
cael	eu	teilwra	i’ch	anghenion	a’ch	amgylchiadau	penodol.	

https://www.business.com/articles/triple-bottom-line-defined/

DOLENN I  I  FFYNONELLAU  
GWYBODAETH  AC  ADNODDAU  
SYDD  E ISOES  YN  BODOLI  

Sgiliau	ar	gyfer	Gofal:		Canllaw	i	ddatblygu	Arweinwyr	a	Rheolwyr

Cymorth busnes

Canolfan	Cydweithredol	Cymru

Busnes	Cymdeithasol	Cymru	–	Dechrau	Busnes	Newydd

Perchnogaeth	Gweithwyr	Cymru

Cymdeithas	Perchnogaeth	gan	Weithwyr

Co-operatives	UK

The	Hive

Social	Enterprise	UK

Y sector gofal
Arolygiaeth	Gofal	Cymru

Arolygiaeth	Gofal	Cymru	–	Canllawiau	cofrestru

Fforwm	Gofal	Cymru

Deddfwriaeth a chanllawiau perthnasol
Deddf	Rheoleiddio	ac	Arolygu	Gofal	Cymdeithasol	(Cymru)	2016

Rheoliadau	Gwasanaethau	Rheoleiddiedig	(Cofrestru)	(Cymru)	2017

Rheoliadau	Gwasanaethau	Rheoleiddiedig	(Darparwyr	Gwasanaethau	ac	Unigolion	Cyfrifol)	(Cymru)	
2017

Rheoliadau	Gwasanaethau	Rheoleiddiedig	(Datganiadau	Blynyddol	a	Chofrestru)	(Cymru)	(Diwygio)	
2019

Rheoliadau	Gwasanaethau	Rheoleiddiedig	(Hysbysiadau	Cosb	(Cymru)	2019

https://www.skillsforcare.org.uk/Documents/Leadership-and-management/Developing-new-managers/Developing-and-supporting-managers-and-deputies-infographic.pdf
https://cymru.coop
https://cymru.coop/socialbusinesswales-new-start/
https://employeeownershipwales.co.uk/cy/
https://employeeownership.co.uk
https://www.uk.coop
https://www.co-operativebank.co.uk/business/community/the-hive
https://www.socialenterprise.org.uk
https://arolygiaethgofal.cymru
https://www.legislation.gov.uk/wsi/2019/887/contents/made
https://www.careforumwales.co.uk
https://www.legislation.gov.uk/cy/anaw/2016/2/contents/enacted/welsh
https://www.legislation.gov.uk/cy/wsi/2017/1098/contents/made/welsh
https://www.legislation.gov.uk/wsi/2017/1264/pdfs/wsi_20171264_mi.pdf
https://www.legislation.gov.uk/wsi/2017/1264/pdfs/wsi_20171264_mi.pdf
https://www.legislation.gov.uk/cy/wsi/2019/233/contents/made/welsh
https://www.legislation.gov.uk/cy/wsi/2019/233/contents/made/welsh
https://www.legislation.gov.uk/cy/wsi/2019/887/contents/made/welsh

Adroddiadau defnyddiol 

https://socialcare.wales/cms_assets/file-uploads/The-Economic-Value-of-the-Adult-Social-Care-
Sector_Wales.pdf	

https://careinspectorate.wales/sites/default/files/2018-06/180627-statistical-release-services-places-
en_0.pdf	

http://ppiw.org.uk/files/2015/11/The-Care-Home-Market-in-Wales-mapping-the-sector.	pdf	

https://llyw.cymru/sites/default/files/publications/2019-03/mesur-y-mynydd-final.pdf

https://socialcare.wales/cms_assets/file-uploads/The-Economic-Value-of-the-Adult-Social-Care-Sector_Wales.pdf
https://socialcare.wales/cms_assets/file-uploads/The-Economic-Value-of-the-Adult-Social-Care-Sector_Wales.pdf
https://careinspectorate.wales/sites/default/files/2018-06/180627-statistical-release-services-places-en_0.pdf
https://careinspectorate.wales/sites/default/files/2018-06/180627-statistical-release-services-places-en_0.pdf
http://ppiw.org.uk/files/2015/11/The-Care-Home-Market-in-Wales-mapping-the-sector.%20pdf
https://llyw.cymru/sites/default/files/publications/2019-03/mesur-y-mynydd-final.pdf


Canolfan	Cydweithredol	Cymru	Cyf,	
Y	Borth,	13	Ffordd	Beddau,	
Caerffili,
CF83	2AX

Rhif	ffôn:	0300	111	5050
E-bost:	info@wales.coop	
Gwefan:	www.cymru.coop

Mae	Canolfan	Datblygu	a	Hyfforddi	Cydweithredol	Cymru	Cyfyngedig	(sy’n	masnachu	fel	Canolfan	
Cydweithredol	Cymru)	yn	gymdeithas	gofrestredig	o	dan	Ddeddf	Cymdeithasau	Cydweithredol	a	Budd	
Cymunedol	2014,	rhif	24287	R.	Rydym	yn	croesawu	gohebiaeth	yn	Gymraeg	neu	Saesneg	ac	yn	ceisio	
darparu	gwasanaeth	o’r	un	safon	yn	y	ddwy	iaith.


